
<<Հայաստանի Հանրապետության կառավարության 2001 թվականի ապրիլի 12-ի  N 286-Ն որոշման մեջ փոփոխություններ և լրացում կատարելու մասին>> ՀՀ Կառավարության որոշման նախագծի վերաբերյալ շահագրգիռ պետական մարմինների առաջարկությունների և առարկությունների 
	Դիտողություն, առաջարկություն ներկայացրած պետական մարմինը և դիտողության, առաջարկության բովանդակությունը
	Հիմնավորումներ, մեկնաբանություններ

	ՀՀ տարածքային կառավարման նախարարություն
	

	Դիտողություններ և առաջարկություններ չունի
	

	ՀՀ ֆինանսների նախարարություն
	

	Դիտողություններ և առաջարկություններ չունի
	

	ՀՀ գյուղատնտեսության նախարարություն
	

	Դիտողություններ և առաջարկություններ չունի
	

	ՀՀ մշակույթի նախարարություն
	

	49-րդ կետի <<անդամներ>> բառից հետո լրացնել <<ինչպես նաև 
պետական լիազորված մարմինների տարածքային բաժինների, 
 մարզային ծառայությունների աշխատակիցներ>> բառերը, 
ինչը հնարավորություն կտա հողերի կատեգորիաների փոփոխության 
իրականացման նախնական փուլում ապահովել հողատարածքների
 շրջակա միջավայրի և պատմամշակութային հուշարձանների 
առկայության վերաբերյալ համապատասխան 
մասնագիտական եզրակացությունները, ինչով կբացառվի հետագա
 լրացուցիչ ուսումնասիրությունների անհրաժեշտությունը:


	Չի ընդունվել. Քանի որ մրցույթը անց է կացվում առանց հողամասի նպատակային նշանակությունը փոփոխելու, բացի այդ  ոչ  բոլոր պետական լիազորված մարմինները  նախկին վարչական շրջաններում ունեն տարածքային բաժիններ, որը ավելորդ քաշքշուկ է առաջացնելու:

	ՀՀ քաղաքաշինության նախարարություն
	

	         1. Նախագծի 1-ին կետի 1)-ին ենթակետի ա) պարբերության «,բացառությամբ` համայնքների գլխավոր հատակագծերով կամ հողերի օգտագործման սխեմաներով նախատեսված փոփոխությունների, որոնց դեպքում կադաստրային արժեքների տարբերության մուծումը  կատարվում է այդ փաստաթղթերով սահմանված  ժամանակացույցին համապատասխան:» բառերը խմբագրել հետևյալ բովանդակությամբ «,բացառությամբ` համայնքների գլխավոր հատակագծերով կամ հողերի օգտագործման սխեմաներով նախատեսված փոփոխությունների, որոնց դեպքում կադաստրային արժեքների տարբերության մուծումը  կատարվում է այդ փաստաթղթերով սահմանված հերթականությամբ` Հայաստանի Հանրապետության օրենսդրությամբ սահմանված կարգով»

2. Նախագծի 1-ին կետի 1)-ին ենթակետի դ) պարբերությունը հստակեցնելու նպատակով վերախմբագրել, քանի որ ըստ էության հողամասերը փոխանակվում են ոչ թե համայնքի ղեկավարի  նախաձեռնությամբ` այլ փոխանակող կողմերի:


	Ընդունվել է
Ընդունվել է, կետը խմբագրվել է

	ՀՀ բնապահպանության նախարարություն
	

	Դիտողություններ և առաջարկություններ չունի
	

	ՀՀ էներգետիկայի և բնական պաշարների նախարարություն
	

	նախագծի 1-ին կետի <<թ>> ենթակետով առաջարկվող փոփոխությունը վերանայել, քանի որ վերոնշյալ որոշման 59.23 կետում բացակայում է <<այլ>> բառը:


	Ընդունվել է, ենթակետը հանվել է 

	ՀՀ արտակարգ իրավիճակների նախարարություն
	

	Դիտողություններ և առաջարկություններ չունի 
	

	ՀՀ տրանսպորտի և կապի նախարարություն
	

	Դիտողություններ և առաջարկություններ չունի
	

	ՀՀ արդարադատության նախարարություն
	

	1. Նախագծի նախաբանում անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունել 2001 թվականի ապրիլի 12-ի թիվ 286 որոշումը, ինչպես նաև «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին:

2. վերնագրում «լրացում» բառն անհրաժեշտ է փոխարինել «լրացումներ» բառով:

3. Նախագծի 1-ին կետի 1-ին ենթակետի ա/ պարբերությունում «ավելացնել» բառն անհրաժեշտ է փոխարինել «լրացնել» բառով, նկատի ունենալով «Իրավական ակտերի մասին» ՀՀ օրենքի 70-րդ հոդվածի պահանջները:

Նույն դիտողությունը վերաբերում է նաև Նախագծի 1-ին կետի 1-ին ենթակետի ժա/ պարբերությանը: 
4. 1-ին կետի 1-ին ենթակետի ե/ պարբերությունում «խմբագրել» բառն անհրաժեշտ է փոխարինել «շարադրել» բառով, իսկ «բովանդակությամբ» բառը «խմբագրությամբ» բառով: 


	Ընդունվել է

Ընդունվել է

Ընդունվել է

Ընդունվել է




ՀՀ կառավարությանն առընթեր անշարժ գույքի կադաստրի պետական կոմիտեի նախագահ Երվանդ Զախարյան
